
附件 2 

基隆市 113學年度本土語文口說藝術競賽實施計畫 

劇場文本 

學校名稱 基隆市長興國小 

類別 █閩南語      □客語(腔調：□四縣腔 □海陸腔) 

□原住民族語：(族語別：□阿美語□泰雅語□太魯閣語) 

組別 
□國小低年級組 █國小中年級組 □親師生組 

□國小高年級組 □國中組       □高中組 

文本出處 

█自創 

□非自創(含改編)請註明出處： 

【文本若非自創（改編者亦同），請註明出處或附上原作者姓名 

（例如：改編自ＸＸＸ繪本等）。若為自創，請勾選「自創」。】 

參賽人員 

姓名 

王品淳、高綵璘、王宥凱、蔡易呈、周侑辰 

參賽題目 著時的果子 劇本作者 曾麗燕 



請
使
用
標
楷
體

12
號
字
型
，
最
小
行
高

0
。          

劇
場
文
本
內
容 

主題：著時的果子 

融入議題：多元文化。 

角色：A：水果伯仔 B：小農孫（年輕果農）C： 阿好姨仔(賣水果的) D： 

阿明：好奇學生。E： 阿花：佮意好食物的人。 

第一幕---《水果王國》 

D：水果伯仔來囉！人講食果子拜樹頭，恁敢知影啥物是臺灣好食的果子無? 今 

馬綴我來踅水果伯仔的果子園。 

A：來喔！ 這是阮兜家己種的，上好食的果子！食著予你 ABC：健康趁大錢！ 

C：人攏講臺灣是水果王國，敢有影！ 

E：當然嘛有影，人講：「靠山食山，靠海食海」。臺灣有山又有海，氣候好 

、好種作。 

B：對臺灣頭到臺灣尾，規年迵天，啥物果子攏總有，一年四季攏食袂了。 

ABCDE：臺灣真正是水果王國啦！ 

第二幕---《啥物果子予你臆》 

中秋節欲到矣~水果伯仔當咧挽果子（小農孫佇咧邊仔學。中秋節欲到矣~水果 

伯仔當咧挽果子（小農孫佇咧邊仔學。阿好姨仔無閒咧鬥排果子。學生阿明、 

阿花行入來。） 

A：我是通人呵咾的水果伯仔， 毋是我咧歕雞胿，我種的柚子水分有够濟，真 

是甜甲予人會數念啊！ 

C：阿孫的~你看，這是秋天的文旦柚，上適合這馬食。 

B：水果伯仔，是按怎柚子干焦秋天才好食呢？ 

C： 哈哈哈，講甲你捌，喙鬚就好拍結！柚子佇秋天開花結子，日頭充足，果 

子甜閣媠。別項水果也攏有伊家己的季節，比如春天的草莓、熱天的西瓜、寒 

天的柳丁。 

E： 對啊，少年的，你敢知影台灣是水果王國，四季攏有好食的果子。 

A；毋過，愛食「著時」的氣味才會上讚哦！ 

D： 阿好姨仔，那按呢咱欲按怎知影當時愛食啥物果子咧？ 

B：講甲你知，紅嬰仔嘛會弄獅，佮進口的抑是無著時的水果比起來，愛根據 

一年四季的季節來選大出的、本地的果子，才是甜度相適當、上好食的滋味。 

D： 你敢食著果子？毋是啥物果子攏對身體真好喔！ 

C：果子愛按怎食才會對身體上健康咧？ 

A：講著食果子，問我就著矣！愛按怎揀果子是真要緊的代誌，除了對身體上 

好，佇咧上好的時間，買著時的果子嘛上會和。 

B：實在是：「一兼二顧，那穿衫閣會當那攏褲。」按呢根據逐年的氣候，逐 

家會使趁果子大出的時陣，揀來食看覓咧喔！ 

A：哇~來到水果園，水果攏到分矣!鼻著芳芳的果子味，我強強欲流喙瀾矣！ 

C：擋咧！你若欲食果子，著愛佮我耍臆謎猜。 

A：無問題，做你來！ 

D：啥物果子是春天著時的果子咧？ 

E：春天有芭樂、草莓。 

D：紲落來～閣出一个謎猜予你臆﹕「青布包白布，白布包柴梳，柴梳包蝦米， 

蝦米濫酸醋。臆---一項秋天的果子。」 

 

E秋天的果子有：柚仔、柿仔…，我臆---文旦柚。 

D：無毋著！誠��。答案就是文旦柚。 

C：寒天也有真濟著時的果子！ 



D：聽予好，這个謎猜是欲臆寒天的果子，生做兩頭翹翹，色黃黃，黃色布、 

包銀條，身軀彎彎雙頭翹。 

B：這簡單，弓蕉。 

D：你真內行，規叢好好—無錯。 

C：若講著弓蕉，著想著高雄的旗山，,寒天的弓蕉雖然較細子、毋過上好食。 

B： 哈哈哈，咱來看這張台灣四季水果詩！共十二月著時的水果攏熟似起來！ 

ABCDE： 

正月柑仔賀新年 二月弓蕉芳閣甜 

三月枇杷黃黃黃 四月旺梨酸酸酸 

五月荔枝紅記記 六月西瓜規路邊 

七月龍眼好普渡 八月柚仔慶中秋 

九月葡萄好做酒 十月芭樂青青青 

十一月蓮霧真脆甜 十二月草莓滿滿是 

（逐家鬥陣唸水果詩，一陣一陣的笑聲、那食果子那開講拍抐涼…。） 

希望今仔日的介紹，會當予咱閣較了解台灣著時的果子！ 

 

 


